BAT ETA HARREMANAK ONAK EZ DIRENEAN

ZERBAIT EGINGO DUGU!

Kasu hau irakurri edo kontatu egingo da eta, ondoren, egoeraren zehaztasunen inguruan
elkarrizketa bat sortuko da.

Karmelek 10 urte ditu, futbola asko gustatzen zaio eta jolas-garaian beti mutilekin jolasten da.
Eta futbolean aritzen ez denean bakarrik dabil, bere gelako neskek ez dutelako onartzen
taldean. Esaten dute ez dutela harekin ibili nahi lesbiana delako, eta asko kritikatzen dute ilea
nola daraman eta janzteko modua.

Gelako tutoreak asko erabiltzen du talde-lana, batez ere egoeraz konturatu denetik, eta
saiatzen da Karmele integratzen talde horietan, baina taldekidek ez dute kontuan izaten berak
egiten dituen ekarpenak, nahiz eta egokiak eta interesgarriak izan egiten ari diren lanetarako.

Karmelek nesken laguna izan nahi du eta talde-lana egiten dutenean bere iritziak kontuan
izatea, baina entzun du ez dutela bere laguna izan nahi; beldurrez daude, agian haietako
batekin ligatuko duelako.

Karmele triste dago, eta bakarrik sentitzen da. Ez du ulertzen zergatik esaten duten hori.

Tutorea kezkatuta dagoenez, tutoretza-saio batzuetan saiatu da gaia lantzen, baina ez du ezer
lortu. Gainera neska horien gurasoekin bilera batzuk egin ditu egoera azaltzeko, baina
gurasoen iritziz nesken kontua da eta haiek konponduko dute eta ez badute bere laguna izan
nahi, ezin dituzte behartu.

Irakasle taldeak bilera egin du eta erabaki du Karmeleri eta haren familiari proposatzea
datorren ikasturtean gelaz aldatzea. Bera pozik dago harreman ona duelako beste taldeko
neska-mutilekin.

Elkarrizketa gidatzeko galderen proposamena:

Zergatik ez dute harekin egon nahi beste neskek?
Zer egiten dute gaizki irakasleek?

Eta gurasoek? Arrazoia dute?

Gelakideek zerbait egin dezakete?

Eta mutilek?

Ondo dago Karmele beste gelara aldatzea?

